
Në Balaj, fëmijë, të rinj dhe të rritur u bashkuan për t’i dhënë
një pamje të re fushës së basketbollit pranë shkollës. Duke
punuar së bashku për lyerjen e saj, ata krijuan një hapësirë
më tërheqëse për sport dhe aktivitete të përbashkëta.
Iniciativa jo vetëm që përmirësoi ambientin, por gjithashtu
forcoi bashkëpunimin dhe ndjenjën e komunitetit mes
pjesëmarrësve. 

BALAJ
    BASHKËPUNIMI ME KËSHILLIN E FSHATIT

 15 pjesëmarrës në iniciativë: 6F/9M
 5 pjesëmarrës në takimin e parë: 1F/4M

RESILIENT AND INCLUSIVE COMMUNITIES



Kur e filluam procesin në Cërnillë, në takimin e parë ishte i pranishëm
vetëm kryetari i këshillit të fshatit. Megjithatë, me çdo takim të
radhës, gjithnjë e më shumë banorë iu bashkuan diskutimeve. Në
takimin e dytë morën pjesë 12 persona, kryesisht të rinj, ndërsa në
takimin e tretë u përfshinë edhe gratë, duke e bërë grupin më të
larmishëm dhe më përfaqësues të komunitetit. Ishte inkurajuese të
shihnim se si besimi dhe interesi u rritën nga një takim në tjetrin. Ky
angazhim u pasqyrua edhe në iniciativën e përbashkët, ku morën
pjesë 30 persona të moshave të ndryshme, duke dëshmuar se kur
njerëzit mblidhen, dëgjojnë njëri-tjetrin dhe punojnë së bashku,
mund të krijojnë ndryshime pozitive në komunitetin e tyre. 

CËRNILLLË
    BASHKËPUNIMI ME KËSHILLIN E FSHATIT

 30 pjesëmarrës në iniciativë: 17F/13M
 1 pjesëmarrës në takimin e parë: 1M

RESILIENT AND INCLUSIVE COMMUNITIES



DUBRAVË
    BASHKËPUNIMI ME KËSHILLIN E FSHATIT

 18 pjesëmarrës në iniciativë: 6F/12M
 7 pjesëmarrës në takimin e parë: 2F/5M

  
Në Dubravë, pjesëmarrja u rrit nga një takim në tjetrin, me
përfshirje më të madhe të grave dhe të rinjve. Gjatë diskutimeve,
banorët identifikuan ndotjen dhe mungesën e koshave të
mbeturinave si një nga sfidat kryesore të fshatit. Si rezultat,
komuniteti u bashkua në një aksion pastrimi, duke larguar
mbeturinat e grumbulluara dhe duke vendosur kosha në
hapësira publike. Iniciativa mblodhi 18 pjesëmarrës të moshave
të ndryshme dhe tregoi se bashkëpunimi i komunitetit mund të
sjellë ndryshime konkrete për një mjedis më të pastër dhe më të
shëndetshëm për të gjithë. 

RESILIENT AND INCLUSIVE COMMUNITIES



    GREME
    BASHKËPUNIMI ME KËSHILLIN E FSHATIT

 7 pjesëmarrës në iniciativë: 2F/5M
 6 pjesëmarrës në takimin e parë: 3F/3M

Në Greme, pjesëmarrja e komunitetit u rrit nga një takim në tjetrin,
me një angazhim veçanërisht të madh të grave. Gjatë
diskutimeve, banorët identifikuan nevojën për një kënd lojërash
pranë kopshtit të fshatit, duke e parë atë si një investim të
rëndësishëm për fëmijët dhe familjet. Ideja u shndërrua shpejt në
veprim, ku anëtarët e komunitetit, stafi i kopshtit dhe bizneset
lokale kontribuan për ta kthyer hapësirën në një ambient më të
gjallë dhe miqësor për fëmijët. Iniciativa jo vetëm që krijoi një
vend të ri për lojë dhe mësim, por gjithashtu forcoi
bashkëpunimin në komunitet dhe inkurajoi më shumë gra dhe të
rinj të përfshihen në aktivitetet e këshillit dhe në jetën e fshatit. 

RESILIENT AND INCLUSIVE COMMUNITIES



PALDENICË
    BASHKËPUNIMI ME KËSHILLIN E FSHATIT

 14 pjesëmarrës në iniciativë: 8F/6M
 9 pjesëmarrës në takimin e parë: 6F/3M

Në Paldenicë, banorët dhe anëtarët e këshillit të fshatit u
angazhuan për të gjetur një zgjidhje për një problem që prekte
përditshmërinë e komunitetit – mungesën e koshave për
mbeturina. Gjatë takimeve, pjesëmarrësit diskutuan sfidat që
lidhen me pastërtinë e fshatit dhe propozuan ide për ta bërë
mjedisin më të pastër dhe më të mirëmbajtur. Si rezultat, u
vendosën kosha në hapësira publike, duke inkurajuar menaxhim
më të përgjegjshëm të mbeturinave. Iniciativa bashkoi fëmijë, të
rinj dhe të rritur rreth një qëllimi të përbashkët dhe kontribuoi në
krijimin e një mjedisi më të pastër dhe më të këndshëm për të
gjithë. 

RESILIENT AND INCLUSIVE COMMUNITIES



SEQISHTË
    BASHKËPUNIMI ME KËSHILLIN E FSHATIT

 11 pjesëmarrës në iniciativë: 7F/4M
 11 pjesëmarrës në takimin e parë: 8F/3M

 Në Seqishtë, banorët u bashkuan për të adresuar sfidat
mjedisore në fshat. Përmes bashkëpunimit mes këshillit, të rinjve
dhe grave, u vendosën kosha për mbeturina dhe u organizuan
aktivitete ndërgjegjësuese me nxënësit për mbrojtjen e mjedisit.
Iniciativa jo vetëm që kontribuoi në një fshat më të pastër, por
gjithashtu solli më shumë përfshirje të të rinjve dhe grave në
Këshillin e Fshatit.

RESILIENT AND INCLUSIVE COMMUNITIES



TALINOC
    BASHKËPUNIMI ME KËSHILLIN E FSHATIT

 9 pjesëmarrës në iniciativë: 6F/3M
 5 pjesëmarrës në takimin e parë: 4F/1M

Në Talinoc, përmes takimeve të këshillit të fshatit dhe
bashkëpunimit me shkollën, u identifikua nevoja për më shumë
burime edukative për nxënësit. Si rezultat, u krijua një mini-
bibliotekë me 150 libra, të siguruar me kontributin e shkollës dhe
komunitetit. Kjo iniciativë krijoi një hapësirë të re për lexim dhe
mësim, ndërsa forcoi bashkëpunimin mes shkollës, këshillit të
fshatit dhe banorëve, duke hapur rrugën për aktivitete të tjera
rinore në të ardhmen. 

RESILIENT AND INCLUSIVE COMMUNITIES



   MIRASH
    BASHKËPUNIMI ME KËSHILLIN E FSHATIT

 7 pjesëmarrës në iniciativë: 2F/5M
 9 pjesëmarrës në takimin e parë: 3F/6M

Në Mirash, pjesëmarrja e komunitetit mbeti e qëndrueshme gjatë
gjithë procesit, me një angazhim të veçantë të të rinjve në
diskutime dhe aktivitete. Gjatë takimeve, u identifikua nevoja për
të rikthyer në funksion Qendrën e Kulturës, një hapësirë me
potencial të madh për komunitetin, por e papërdorur prej vitesh.
Si rezultat, të rinjtë, këshilli i fshatit dhe vullnetarët e Rin’ON
bashkuan forcat për të transformuar një nga hapësirat e qendrës
përmes rregullimit dhe krijimit të muralëve. Iniciativa krijoi një
ambient më tërheqës për të rinjtë dhe hodhi themelet për
rikthimin e Qendrës së Kulturës si një hapësirë aktive për aktivitete
rinore dhe komunitare në të ardhmen. 

RESILIENT AND INCLUSIVE COMMUNITIES



MOLLOPOLC
    BASHKËPUNIMI ME KËSHILLIN E FSHATIT

 26 pjesëmarrës në iniciativë: 17F/9M
 10 pjesëmarrës në takimin e parë: 8F/2M

Në Mollopolc, anëtarët e Shoqatës Bjeshkatare Vjosa dhe banorët
e komunitetit u angazhuan për të promovuar një nga pasuritë më
të veçanta natyrore të fshatit – Ujëvarat e Mollopolcit. Gjatë
takimeve u diskutuan mënyra për ta bërë këtë destinacion më të
njohur dhe më të qasshëm për vizitorët. Si rezultat, u organizua
një ecje promovuese ku morën pjesë persona të moshave të
ndryshme, të cilët patën mundësinë të njihen me bukuritë
natyrore, historinë lokale dhe punën e vazhdueshme të shoqatës.
Iniciativa forcoi bashkëpunimin mes komunitetit dhe krijoi ide të
reja për promovimin afatgjatë të zonës, duke kontribuar në rritjen
e vizibilitetit të Mollopolcit si destinacion natyror dhe turistik. 

RESILIENT AND INCLUSIVE COMMUNITIES

